
ҚАЗАҚСТАН РЕСПУБЛИКАСЫНЫҢ БОСҚЫНДАРДЫ ҚОРҒАУ
САЛАСЫНДАҒЫ ХАЛЫҚАРАЛЫҚ МIНДЕТТЕМЕЛЕРIН ОРЫНДАУЫ:

ТЕОРИЯ МЕН ТӘЖIРИБЕНI ТАЛДАУ

Аңдатпа. Мақала Қазақстан Республикасындағы баспана iздеушiлердi қорғау жүйесiн талдауға және
ұлттық заңнаманы жетiлдiру бағыттарын анықтауға арналған. Зерттеудiң мақсаты сақталып отырған
көшi-қон  қысымы  жағдайында  мемлекеттiң  халықаралық-құқықтық  мiндеттемелерiн  ұлт-тық  құқық
қолдану  тәжiрибесiмен  салыстыра  отырып  талдау.  Зерттеудiң  әдiснамалық  негiзiн  ха-лықаралық
шарттарды,  ұлттық  заңнаманы  және  пана  беру  тетiктерiн  зерделеу  кезiнде  қолданылған
салыстырмалы-құқықтық,  ретроспективтi  және  формальды-заңдық  әдiстер  құрады.  Қорытындылар
нормативтiк  құқықтық  актiлердi,  халықаралық  ұсынымдарды  және  сот  тәжiрибесiн,  оның  iшiнде
Мовлаев iсiн талдау негiзiнде жасалды.

Зерттеу Қазақстан заңнамасында субсидиарлық және комплементарлық қорғау институттарының
жоқтығын  көрсеттi,  бұл  босқын  мәртебесiнiң  критерийлерiне  сәйкес  келмейтiн  тұлғаларға  халықа-
ралық  қорғауды  қамтамасыз  ету  мүмкiндiктерiн  шектейдi.  Пана  iздеушiлер  шын  мәнiнде  уақытша
тұратын шетелдiктер ретiнде қарастырылатыны анықталды, бұл олардың әлеуметтiк және экономи-
калық құқықтарға қол жетiмдiлiгiн шектейдi. Сот тәжiрибесiн талдау босқын мәртебесiн беру туралы
iстердi қарау кезiнде формальды көзқарастың басым екенiн және адам құқықтарының бұзылуы, қа-
рулы қақтығыстар мен өзге де гуманитарлық қауiптердiң жеткiлiктi дәрежеде ескерiлмейтiнiн көр-сеттi.
Заңнаманы жетiлдiру бойынша шаралар ұсынылады, соның iшiнде non-refoulement қағидатын бекiту
және гуманитарлық қорғаудың қосымша нысандарын енгiзу.

РЕАЛИЗАЦИЯ МЕЖДУНАРОДНЫХ ОБЯЗАТЕЛЬСТВ
РЕСПУБЛИКИ КАЗАХСТАН В СФЕРЕ ЗАЩИТЫ БЕЖЕНЦЕВ:

АНАЛИЗ ТЕОРИИ И ПРАКТИКИ

Аннотация. В статье анализируется система защиты лиц, ищущих убежище в Республике Казах-стан,
предлагаются направления улучшения национального законодательства в этой сфере. Целью

исследования является сопоставление международно-правовых обязательств государства с наци-
ональной правоприменительной практикой в существующих реалиях миграционного давления.

Методологическую базу составили сравнительно-правовой, ретроспективный и формально-юри-
дический методы. Указанные методы применялись при изучении международных договоров, наци-

онального законодательства и механизмов предоставления убежища. Выводы основаны на анализе
нормативных актов, международных рекомендаций и судебной практики, включая дело Мовлаева.

Исследование показало отсутствие в казахстанском законодательстве институтов субсидиарной и
комплементарной  защиты.  Данное  обстоятельство  ограничивает  возможности  предоставления
международной  защиты  лицам,  не  подпадающим  под  критерии  статуса  беженца.  Установлено,  что
претенденты  на  указанный  статус  по  факту  рассматриваются  как  временно  пребывающие  ино-
странцы,  что,  несомненно,  отражается  на  доступе  к  социальным  и  экономическим  правам.  Анализ
судебной практики позволил предположить, что при толковании критериев предоставления статуса
беженца преобладает формальный, поверхностный подход. Недостаточно учитываются современ-ные
риски  нарушения  прав  человека,  вооруженных  конфликтов  и  иных  гуманитарных  угроз.  Реко-
мендованы  определенные  меры  по  совершенствованию  законодательства,  включая  закрепление
принципа non-refoulement и введение дополнительных форм гуманитарной защиты.

Ключевые  слова:  статус  беженца,  убежище,  международная  защита,  субсидиарная  защита,
принцип non-refoulement, права человека, миграционная политика, судебная практика, гармониза-ция
законодательства.

IMPLEMENTATION OF THE INTERNATIONAL OBLIGATIONS OF THE
REPUBLIC OF KAZAKHSTAN IN THE FIELD OF REFUGEE PROTECTION:

ANALYSIS OF THEORY AND PRACTICE

Annotation. The article analyzes the asylum protection system in the Republic of Kazakhstan and identifies
directions for improving national legislation. The study aims to assess the compliance of nation-al law and
practice with Kazakhstan’s international obligations amid ongoing migration challenges. The research is based
on comparative  legal,  retrospective,  and formal  legal  methods applied to  international  treaties, domestic
legislation, asylum procedures, international recommendations, and case law, including the Movlaev case. The
findings reveal significant gaps in Kazakhstan’s asylum framework. In particular, na-tional legislation lacks
subsidiary  and  complementary  protection  mechanisms,  limiting  access  to  interna-tional protection for
individuals who do not meet the strict criteria for refugee status. Asylum seekers are generally treated as
temporary  foreigners,  which  restricts  their  access  to  social  and  economic  rights.  The  analysis  of  judicial
practice  demonstrates  a  predominantly  formal  interpretation  of  refugee  status  criteria  and insufficient
consideration of current risks, such as human rights violations, armed conflicts, and other  humanitarian
threats.

The study concludes that Kazakhstan’s asylum system requires further development to ensure broader and
more effective protection. Key recommendations include incorporating the principle of non-refoule-ment into
national legislation, introducing additional forms of humanitarian protection, and strengthening  the
assessment of protection needs in line with international standards.

Key  words:  refugee  status,  asylum,  international  protection,  subsidiary  protection,  non-refoulement
principle, human rights, migration policy, judicial practice, harmonization of legislation.

Кiрiспе
Қазақстан  Республикасы  БҰҰ-ның  1951

жылғы  Босқындар  мәртебесi  туралы  кон-
венциясын және оған 1967 жылғы Хатта-маны
1999  жылы  ратификациялау  арқылы  адам
құқықтарын  қорғаудың  халықаралық
стандарттарын  ұлттық  құқықтық  жүйеге
енгiздi1.  Алайда,  осы  саладағы  құқық  қол-
дану  тәжiрибесiнiң  қазiргi  жай-күйi  жүйелi
құқықтық қайшылықтарды анықтайды. 2025
жылғы маусымдағы жағдай бойынша, БҰҰ

Босқындар  iстерi  жөнiндегi  жоғарғы  комис-
сары  басқармасының  (БҰҰ  БЖКБ)  деректерi
бойынша, елде барлығы 336 босқын және
237  баспана  сұраушылар  (негiзiнен  Ауған-
стан,  Украина  және  Ресей  Федерациясынан
келгендер)2 тiркелген.  Аймақтағы  тұрақты
жоғары  көшi-қон  қысымы  жағдайында
босқын мәртебесiн алған адамдар саны-ның
төмен болуы ұлттық заңнамадағы және құқық
қолдану тәжiрибесiндегi қатаң шекте-
улермен түсiндiрiледi.

1 Қазақстан  Республикасының  Босқындар  мәртебесi  туралы  конвенцияға  және  Босқындар  мәртебесiне  қатысты  хаттамаға  қосылуы  туралы
Қазақстан Республикасының 1998 жылғы 15 желтоқсандағы N 317-I Заңы. - [Электрондық ресурс]. - Қолжетiмдiлiк режимi: https://adilet.zan.kz/rus/docs/
Z980000317 (жүгiнген күнi: 20.04.2026).
2 UNHCR Орталық Азия website. - [Электрондық ресурс]. - Қолжетiмдiлiк режимi: https://www.unhcr.org/central-asia/kazakhstan (жүгiнген күнi: 20.04.2026).

2009 жылы «Босқындар туралы» Қазақстан
Республикасының бейiндi Заңы қабылданға-
нына қарамастан,  пана iздеген адамдарға iс
жүзiнде тек «уақытша тұрақтайтын шетелдiк-
тер»  мәртебесi  берiледi.  Мұндай  құқықтық
жағдай  олардың  тұруға  ықтиярхат  алуына,
тұрақты  тұруға  рұқсатты  (ТТР)  рәсiмдеуiне
және  кейiннен  Қазақстан  Республикасы-ның
азаматтығына  қабылдануына  (натура-
лизациялануына)  кедергi  келтiредi.  Соның
салдарынан  бұл  санаттағы  адамдар  негiзгi
әлеуметтiк-экономикалық  құқықтарын  то-
лық  көлемде  жүзеге  асыра  алмай,  жылжы-
майтын мүлiк сатып алу, ресми жұмысқа ор-
наласу  кезiнде  кемсiтушiлiкке  ұшырау  және
әлеуметтiк  игiлiктерге  қол  жеткiзудiң  шек-
телуi  сияқты  мәселелерге  тап  болады3.  Бұл
ереже тек 1951 жылғы Конвенцияда ғана емес
(33-бап),  сондай-ақ  Азаматтық  және  саяси
құқықтар  туралы  халықаралық  пактi-де
(КҚПХП), сондай-ақ Қазақстан қатысушы-сы
болып  табылатын  БҰҰ-ның  Азаптауларға
қарсы  конвенциясында  бекiтiлген  шығарып
жiбермеудiң (non-refoulement) императивтiк
қағидатына  тiкелей  қайшы  келедi.  Осыған
байланысты  ҚР  ұлттық  заңнамасының  оның
халықаралық-құқықтық  мiндеттемелерiне
сәйкестiгiн  кешендi  ғылыми-құқықтық  тал-
дау қажеттiлiгi туындайды.

Жоғары  тәжiрибелiк  маңыздылығына
қарамастан,  отандық  заңнама  саласындағы
осы  мәселенiң  доктриналық  даму  дәре-
жесiнiң  көрсеткiшi  өте  төмен  күйде  қалып
отыр. Қолданыстағы дереккөздердiң ауқым-
ды  негiзiнен  БҰҰ  БЖКБ  және  құқық  қорғау
үкiметтiк  емес  ұйымдарының  (ҮЕҰ)  мони-
торингтiк  есептерiмен  ұсынылған.  Ғылыми
жарияланымдар,  оның  iшiнде  халықаралық
дерекқорларда  (Scopus,  Web  of  Science)  ин-
декстелетiн  жарияланымдар  iс  жүзiнде  жоқ.
Отандық  заң  ғылымында  көшi-қон  саясаты-
ның және көшi-қон заңнамасын жетiлдiру-дiң
жекелеген  аспектiлерi  қазақстандық
зерттеушiлердiң  жұмыстарыда  жария  етiлдi.
Атап  айтқанда,  Думан  және  Даурен  Жампе-
исовтар  халықтың  көшi-қоны  саласындағы
құқық  шығармашылығы  мен  құқық  қолда-
нудың өзектi мәселелерiн зерттеп, көшi-қон
саясатын  жетiлдiруге,  заңсыз  көшi-қонға
қарсы iс-қимылға және көшi-қон үдерi-стерiн
құқықтық реттеу тетiктерiн дамытуға

назар  аударды  [1,  141  б.].  Сонымен  қатар,
Қазақстан  Республикасының  босқындарды
қорғау  саласындағы  халықаралық  мiндет-
темелерiн  iске  асыру  мәселелерi  аталған
зерттеулерде тек қысқыша түрде ғана қара-
стырылады,  бұл  осы  мәселелердiң  ғылыми
тұрғыдан  жеткiлiктi  дәрежеде  дербес  зерт-
телмегенiн байқатады.

Бұл зерттеу алғаш рет пана институты
саласындағы халықаралық жәнеұлттық
заңнама призмасы арқылы ҚР-ның теори-

ялық-құқықтық мiндеттемелерiн нақты сот
кейстерiмен кешендi салыстыру арқылы осы
олқылықтың орнын толтыруға бағытталған.
Зерттеудiң мақсаты Қазақстан Республи-

касының босқындарды қорғау жөнiнде-
гi халықаралық мiндеттемелердi орындау
тетiктерiн кешендi құқықтық талдау, ұлттық
заңнаманың жүйелi олқылықтарды анықтау

және оны жетiлдiру жөнiнде ғылыми негiз-
делген ұсынымдар әзiрлеу болып табылады.

Қойылған мақсатқа қол жеткiзу үшiн өзара
байланысты мiндеттер кешенi дәйектi түрде
шешiлдi. 1951 жылғы Женева конвенциясын,
1967 жылғы Хаттаманы, Азаматтық және са-

яси құқықтар туралы халықаралық пактiнi,
сондай-ақ БҰҰ-ның Азаптауларға қарсы

және бала құқықтары туралы конвенциясын
қоса алғанда, баспана институтының iрге-
тасын құрайтын халықаралық нормативтiк
құқықтық актiлер жүйесiне ретроспективтiк
және салыстырмалы-құқықтық талдау жү-

зеге асырылды. Осы халықаралық стандарт-
тардың Қазақстан Республикасының ұлт-

тық заңнамасына енгiзiлу және үйлестiрiлу
деңгейi, олардың мазмұндық әрi рәсiмдiк

интеграция дәрежесi бағаланды, сондай-ақ
«Босқындар туралы» заң мен өзге де заңна-
малық актiлер арасындағы ықтимал құқыққа
қайшылықтар  айқындалды.  Баспана  беру
және экстрадициялау iстерiне қатысты iстер
бойынша  қазiргi  отандық  сот  тәжiрибесiн
сыни  талдау  зерттеуiндегi  негiзгi  эмпирика-
лық қадам болды.

Сот тәжiрибесiн талдаудан басқа, бiз көшi-
қон  құқық  саласындағы  ғалымдар мен
бейiндi  сарапшылардың  ұстанымдарын
зерттедiк.  Бұл  Қазақстан  заңдарындағы  жа-
сырын олқылықтар мен кедергiлердi көруге
көмектестi, соның негiзiнде нақты ұсыны-стар
әзiрлендi.

3 Қазақстан Республикасының 2009 жылғы 4 желтоқсандағы № 216-IV «Босқындар туралы» Заңы (2024 жылғы 28 мамырдағы жағдай бойынша өзгерiстер
мен толықтыруларымен) – [Электрондық ресурс]. – Қолжетiмдiлiк режимi: https://prg.kz/document/?doc_id=30525705&pos=192;33 (қаралған күнi:
20.04.2026).
Қазақстан Республикасының 1995 жылғы 19 маусымдағы № 2337 «Шетелдiктердiң құқықтық жағдайы туралы» Заңы (2025 жылғы 12 шiлдедегi жағдай
бойынша  өзгерiстер  мен  толықтыруларымен)  –  [Электрондық  ресурс].  –  Қолжетiмдiлiк  режимi:  https://prg.kz/document/?doc_id=1003764&pos=11;40
(қаралған күнi: 18.04.2026).
Қазақстан  Республикасының  2011  жылғы  22  шiлдедегi  №  477-IV  «Халықтың  көшi-қоны  туралы»  Заңы  (2025  жылғы  11  қазандағы  жағдай  бойынша
өзгерiстер  мен  толықтыруларымен)  –  [Электрондық  ресурс].  –  Қолжетiмдiлiк  режимi:  https://prg.kz/document/?doc_id=31038298&pos=0;0&searchTex-t=
%D0%B1%D0%B5%D0%B6%D0%B5%D0%BD%D1%86%D1%8B&we=1&wp=0 (қаралған күнi: 18.04.2026).

https://prg.kz/document/?doc_id=31038298&pos=0%3B0&searchTex-t=%D0%B1%D0%B5%D0%B6%D0%B5%D0%BD%D1%86%D1%8B&we=1&wp=0
https://prg.kz/document/?doc_id=31038298&pos=0%3B0&searchTex-t=%D0%B1%D0%B5%D0%B6%D0%B5%D0%BD%D1%86%D1%8B&we=1&wp=0
https://prg.kz/document/?doc_id=1003764&pos=11%3B40
https://prg.kz/document/?doc_id=30525705&pos=192%3B33

Материалдар мен әдiстер
Бұл  зерттеудiң  әдiснамалық  негiзi  жалпы

ғылыми және мамандандырылған құқықтық
әдiстердiң  үйлесiмi  болып  табылады,  бұл
қойылған  мәселенi  объективтi  және  терең
талдауды қамтамасыз еттi.

Жұмыстың  негiзгi  элементi  салыстырма-
лы-құқықтық  әдiс  болды,  оның  көмегiмен
негiзгi  халықаралық  шарттардың  ережелерi
Қазақстан  Республикасының  қолданыстағы
заңнамасымен салыстырылды. Атап айтқан-
да, талдауға 1951 жылғы Бiрiккен Ұлттар Ұй-
ымының  Босқындар  мәртебесi  туралы  кон-
венциясы,  1967  жылғы  Хаттама,  Азаматтық
және  саяси  құқықтар  туралы  халықаралық
пакт  (АСҚХП),  Бала  құқықтары  туралы  кон-
венция (БҚК)  және Азаптауға және басқа да
қатыгез,  адамгершiлiкке  жатпайтын  немесе
қадiр-қасиеттi  қорлайтын  қарым-қатына-сқа
немесе жазалауға қарсы конвенцияның кiруi.
Нәтижесiнде  алынған  халықаралық
стандарттар  Қазақстан  заңнамасымен,  со-
ның  iшiнде  «Босқындар  туралы»  Қазақстан
Республикасының Заңымен, «ҚР азаматтығы
туралы»  Заңымен  және  «Көшi-қон  туралы»
Заңымен және басқалармен егжей-тегжейлi
салыстырылды.

Нормативтiк құқықтық актiлердiң құрылы-
мы  мен  iшкi  мазмұнына  жан-жақты  талдау
жүргiзу  үшiн  ресми-құқықтық  әдiс  пайда-
ланылды.  Зерттеу  шеңберiне  «Босқындар
туралы»  мамандандырылған  Заң,  Қазақстан
Республикасы Еңбек және халықты әлеумет-
тiк  қорғау  министрлiгiнiң  бұйрықтарымен
қоса,  iлеспе  заңнамалық  актiлер,  сондай-ақ
тиiстi  мәртебе  беру  туралы  бекiтiлген  ере-
желер  кiрдi.  Осы  әдiстеме  негiзiнде  нақты
құқықтық  нормалар  жүйелi  түрде  қарасты-
рылды: мысалы, елге кiргеннен кейiн баспа-
на  сұраушының  жазбаша  өтiнiш  беруi  үшiн
заңмен белгiленген бес күндiк мерзiм, көшi-
қон қызметi органдарында сұхбат жүргiзудiң
ерекшелiктерi  және  мәртебе  туралы  шешiм
қабылдау  регламентi,  ол  бiр  жылға  дейiн
созылуы мүмкiн.  Бұдан басқа,  Қазақстан Ре-
спубликасы  Конституциясының  жекелеген
ережелерi  (атап  айтқанда,  адам  құқықта-
рына кепiлдiк беретiн 12 және 14-баптар және
заң  алдындағы  теңдiк  қағидаты)  және
Қазақстан Республикасы Қылмыстық iс жүр-
гiзу кодексiнiң экстрадиция мәселелерiн ре-
гламенттейтiн 590-бабы формальды-заңдық
талдауға ұшырады4.

Зерттеудiң эмпирикалық негiзiн көшi-қон
ағындары және баспана беру туралы

өтiнiштердi  қарау  нәтижелерi  туралы  ста-
тистикалық  деректер  құрады.  Сондай-ақ
босқын  мәртебесiн  беруге  және  баспана  iз-
деушiлердiң құқықтарын қорғауға байланы-
сты iстер бойынша сот практикасына талдау
жүргiзiлдi.

Зерттеу нәтижелерiн қолданыстағы ғылы-
ми  және  сараптамалық  бағалармен  салы-
стыру үшiн доктриналық дереккөздердi, БҰҰ
БЖКБ  баяндамаларын,  БҰҰ  ұсынымдарын,
үкiметтiк  емес  ұйымдардың  материалдарын
және бұқаралық ақпарат құралдарының жа-
рияланымдарын  салыстырмалы  талдау  пай-
даланылды.  Мұндай  тәсiл  ұлттық  практика-
ның  босқындарды  қорғаудың  халықаралық
стандарттарына  сәйкестiк  деңгейiн  анықта-
уға мүмкiндiк бердi.

Деректер  ресми  құжаттарды  (заңнама,
құқықтық  база),  қоғамдық  есептердi  (БҰҰ
БЖКБ, БҰҰ, үкiметтiк емес ұйымдар) және БАҚ
көздерiн  жүйелi  талдау  арқылы  алын-ды.
Халықаралық  келiсiмдердiң  салысты-рмалы
талдауы  және  БҰҰ  БЖКБ  мен  Еңбек  және
халықты  әлеуметтiк  қорғау  министрлi-гiнiң
Көшi-қон  комитетiнiң  материалдарына  шолу
жүргiзiлдi.  Статистикалық  талдау  үшiн  БҰҰ
БЖКБ мен Көшi-қон комитетiнiң үкiмет-тiк
хабарламалары мен баспасөз хабарлама-
лары пайдаланылды.

Талқылау
Қазақстан Республикасының Конституци-

ясында  және  ұлттық  құқықтық  жүйеде  ха-
лықаралық  шарттарға  басымдық  берiледi:
егер ратификацияланған халықаралық шарт-
та  заңда  көзделген  ережелерден  өзгеше
нормалар белгiленсе, халықаралық шарттың
нормалары  қолданылады.  «Босқындар  ту-
ралы»  Заңның  3-бабында  Қазақстан  Респу-
бликасының босқындар туралы заңнама-сы
Конституцияға, халықаралық шарттарға және
өзге  де  халықаралық  мiндеттемелер-ге
негiзделетiнi  бекiтiлген.  Конституцияның
барлық  адамдардың  құқықтарының  теңдi-
гiне  кепiлдiк  беретiн  жекелеген  ережелерi
босқындарды  қорғауға  ықпал  етедi,  алайда
шетелдiктердiң  мәртебесi  туралы  тiкелей
нормалар немесе онда refoulement (шыға-рып
жiберу) тыйым салынбайды (ерекшелiк
-  шетелдiктерге  қатысы  жоқ  шет  мемлекет-
терге  Қазақстан  Республикасының  азамат-
тарын  беруге  тыйым  салу).  Осылайша,  1951
жылғы  Конвенция  (және  Хаттама)  осы  са-
ладағы  халықаралық  құқықтың  басымдық
принципi арқасында Қазақстан Республика-

4 Қазақстан Республикасының Конституциясы (2026 жылғы 15 наурызда республикалық референдумда қабылданған) - [Электрондық ресурс].
- Қолжетiмдiлiк режимi: https://continent-online.com/Document/?doc_id=32817648&doc_id2=35502996#pos=15;-87.19999694824219&pos2=15;-73.199 
99694824219 (жүгiну күнi: 01.08.2026);

https://continent-online.com/Document/?doc_id=32817648&doc_id2=35502996%23pos=15%3B-87.19999694824219&pos2=15%3B-73.199

сының  iшкi  құқықтық  жүйесiне  тiкелей  әсер
етедi.  Оларға  қосылғаннан  кейiн  Қазақстан
өз  аумағындағы  босқындарды  «толық
көлемде қорғауға» және халықаралық стан-
дарттардың  ұлттық  заңдар  мен  тәжiрибеде
орындалуын  қамтамасыз  етуге  мiндеттеме
алды  (1969  жылғы  Халықаралық  шарттар
құқығы  туралы  Вена  конвенциясының  26-
бабы (pacta sunt servanda))5.

Қазақстан  Республикасында  босқындар-
ды  қорғау  және  баспана  беру  саласындағы
қоғамдық  қатынастар  Конституциямен,
«Босқындар  туралы»  Заңмен  және  заңға
тәуелдi  нормативтiк  құқықтық  актiлермен
реттеледi. Қазақстан Республикасының Кон-
ституциясы барлық шетелдiктер мен азамат-
тығы  жоқ  адамдардың  еркiн  жүрiп-тұруына
және  тең  құқықтарға  кепiлдiк  бередi.  Кон-
ституцияда  баспана  беру  мәселесi  тiкелей
реттелмегенiмен,  адам  құқықтары  мен  бо-
стандықтарының  ең  жоғары  конституци-
ялық  құндылық  ретiнде  танылуы  босқын-
дарды қорғаудың құқықтық негiзiн құрайды.
«Босқындар  туралы»  Заң  босқын,  баспана
iздеушi  және  қауiпсiз  үшiншi  ел  сияқты  не-
гiзгi  ұғымдарды  айқындайды  (1-бап),  қай-
шылықтар  туындаған  жағдайда  1951  жылғы
Конвенция  нормаларының  басымдығын
бекiтедi  (3-бап),  сондай-ақ  кемсiтпеу,  отба-
сылық  тұтастық  және  босқын  балалардың
құқықтарын  қорғау  сияқты  мемлекеттiк  са-
ясат  қағидаттарын  белгiлейдi  (4-бап).  Ор-
гандардың  құзыреттерi  регламенттелген:
Үкiмет  саясаттың  негiзгi  бағыттарын,  мәр-
тебенi  беру,  ұзарту  және  тоқтату  тәртiбiн
айқындайды  (5-бап);  уәкiлеттi  орган  (ҚР
Еңбек  және  халықты  әлеуметтiк  қорғау  ми-
нистрлiгi  жанындағы  Көшi-қон  комитетi)
саясатты  iске  асырады  және  рәсiм  қағида-
ларын  бекiтедi  (6-бап).  Заңның  8-бабында
өтiнiш  берушiлердiң  құқықтары  мен  мiн-
деттерi көрсетiлген: аудармашы құқығы және
рәсiм туралы ақпарат, консулдықтар арқылы
өтiнiш беру, бас тартуға шағымда-ну, шешiмге
дейiн  уақытша  болу,  тегiн  ме-дициналық
қызмет көрсету және еңбек ету құқығы; ұқсас
кепiлдiктер танылған босқын-дар  үшiн  де
көрсетiлген  (9-бап).  Сондай-ақ,  заң босқын
мәртебесi бар адамдарды заңды  шешiмсiз
шығаруға және беруге тыйым са-лады (15, 18-
баптар).

Қазақстанда шетелдiктер мен азамат-тығы
жоқ  адамдардың  босқын  мәртебесiн  алу
туралы  өтiнiштерi  жергiлiктi  атқарушы
органдарға не Қазақстан Республикасының

Мемлекеттiк шекара қызметiнiң өткiзу пун-
кттерiнде қабылданады. Процесс өтiнiштi
тiркеуден (баспана iздеушi куәлiгiн беруден)

тұрады, әдетте тiркелгеннен кейiн үш ай
iшiнде, содан кейiн бiр жылға дейiн қосым-ша
тексеруден кейiн шешiм қабылданады. Егер
шешiм оң болса, өтiнiш берушiге бiр жылға

босқын куәлiгi берiледi, ол ұзартылуы мүмкiн.
Егер шешiм қабылданбаса, өтiнiш берушi

шешiмге алдымен жоғары деңгейде-гi
уәкiлеттi органға, содан кейiн сот арқылы

Жоғарғы Сотқа дейiн шағымдануға құқылы.
Босқындардың құқықтық мәртебесi
оларға ел iшiнде жүрiп-тұру, еркiн еңбек
(рұқсатсыз) және кәсiпкерлiк, бiлiм мен

медицинаға жалпы негiздерде қол жеткiзу
құқығын, жол жүру құжатын алу құқығын

кепiлдендiредi. Осылайша,  заңнама Қа-
зақстанда босқындардың интеграциясы

үшiн қолайлы жағдайлар жасауды ұйғара-
ды. Алайда, нақты тәжiрибиеде қиындықтар

байқалады: өтiнiштердi қарау мерзiмiнiң
ұзақтығы, рәсiмдер туралы тиiмдi ақпарат-
тың болмауы және кейбiр органдардың ба-

яулығы.
Қазақстан Республикасының заңнама-сын

жетiлдiрудiң  басым  бағыттарының  бiрi
босқындардың, баспана сұрайтын адамдар-
дың, уақытша қорғаудағы адамдардың және
азаматтығы  жоқ  адамдардың  мәртебесi
арасындағы нормативтiк айырмашылық бо-
луы  керек.  Мұндай  саралау  қолданыстағы
құқықтық белгiсiздiктi жоюға және адамдар-
дың  әрбiр  санатына  тиiстi  халықаралық
қорғау  стандарттарын  қолдануды  қамтама-
сыз етуге мүмкiндiк бередi [2, 79 б.].

Қазақстан  Республикасының  заңнамасы
босқын  мәртебесiн  беру  институтын  және
баспана  iздеушiнiң  құқықтық  режимiн  көз-
дейдi,  дегенмен  онда  уақытша  пана  немесе
гуманитарлық (қосымша) қорғаудың дербес
институты  қарастырылмаған.  1951  жылғы
Босқындар мәртебесi туралы конвенцияның
өлшемдерiне жатпайтын, бiрақ халықаралық
қорғауды қажет ететiн адамдарға гуманитар-
лық мәртебе беру тетiгiнiң болмауы ғылыми
әдебиетте ұлттық заңнамадағы олқылықтар-
дың бiрi ретiнде қарастырылады. 2017 жылы
қазақстандық  ғалымдар  А.Б.  Омарова,  Н.
Апахаев  және  басқалары  өз  зерттеулерiнде
қазақстандық заңнама босқындарды қорғау
және  халықаралық  стандарттарды  импле-
ментациялау  тетiктерiн  жетiлдiрудi  қажет
ететiнiн  атап  өткен  болатын  [3,  973  б.].  М.
Барлықбаева мен С.-Х. Пак 2024 жылы жари-

5 Қазақстан Республикасының 1969 жылғы Халықаралық шарттардың құқығы туралы Вена конвенциясына қосылуы туралы Қазақстан Республикасы
Жоғарғы Кеңесiнiң 1993 жылғы 31 наурыздағы қаулысы. - [Электрондық ресурс]. - Қолжетiмдiлiк режимi: https://adilet.zan.kz/rus/docs/B930004700 (жүгiнген
күнi: 10.05.2026);

https://adilet.zan.kz/rus/docs/B930004700

яланған  зерттеуiнде  Қазақстан  заңнамасын-
да  1951  жылғы  Конвенцияның  босқын  ұғы-
мына сәйкес келмейтiн, алайда халықаралық
қорғауды  қажет  ететiн  адамдарға  арналған
қосымша (комплементарлық) қорғау инсти-
тутының  болмауына  байланысты  құқықтық
олқылық бар деген қорытынды жасайды [4,
197  б.].  Халықаралық  тәжiрибеде  босқын
мәртебесiмен қатар халықаралық қорғау-дың
қосымша нысандары қолданылады. БҰҰ БЖКБ
1951  жылғы  Босқындар  мәртебесi  ту-ралы
конвенцияның  өлшемдерiне  жатпай-тын,
бiрақ  халықаралық  қорғауға  мұқтаж
адамдарды  қорғауды  қамтамасыз  ететiн
құқықтық тетiктердi белгiлеу үшiн temporary
protection  (уақытша  қорғау),  temporary
protection  or  stay  arrangements  (қорғаудың
немесе  болудың  уақытша  тетiктерi)  және
complementary  protection  (қосымша  қорғау)
санаттарын пайдаланады [5]. Еуропалық одақ
құқығында  осыған  ұқсас  функцияны
subsidiary  protection  (субсидиарлық  қорғау)
институты орындайды [6].

1951 жылғы Босқындар мәртебесi ту-ралы
конвенцияның  33-бабы  босқындар
құқығындағы  негiзгi  қағидаттардың  бiрi
болып  табылатын  керi  қайтармау  (non-
refoulement) қағидатын бекiтедi. Осы бап-тың
1-тармағына  сәйкес,  уағдаласушы  мем-
лекеттер  босқындарды  олардың  нәсiлiне,
дiнiне,  азаматтығына,  белгiлi  бiр  әлеуметтiк
топқа  тиесiлiлiгiне  немесе  саяси  көзқарасы-
на  байланысты  өмiрi  не  бостандығы  қауiп
төнуi  мүмкiн  мемлекетке  қайтаруға  немесе
керi  жiберуге  жол  бермейдi.  Конвенцияға
қосыла отырып, Қазақстан Республикасы осы
қағидатты  сақтауға  мiндеттеме  алды.
Сонымен  қатар,  ұлттық  заңнамада  non-
refoulement  қағидаты  дербес  нормативтiк
бекiтiлмеген. Осыған байланысты баспа-на
беру туралы өтiнiштердi қарау кезiнде өтiнiш
берушi шыққан елiне қайтып оралған
жағдайда  оның  қудалауға  ұшырау  қаупiн
бағалау ерекше маңызға ие, өйткенi мұндай
қайтару  оның  құқықтары  мен  бостандықта-
рының  бұзылуына  әкеп  соққан  жағдайда
баспана  беруден  бас  тарту  туралы  шешiм
даулануы мүмкiн.

БҰҰ БЖКБ Қазақстан Республикасының заң
шығарушы  және  атқарушы  билiк  орган-
дарына  қайтармау  (non-refoulement)  қағи-
датын  сақтауды  қамтамасыз  ететiн  норма-
тивтiк және институционалдық кепiлдiктердi
күшейтудi ұсынады. Бұл, ең алдымен, ұлттық

заңнаманы  жетiлдiру  және  құқық  қолдану
практикасын  дамыту  арқылы  жүзеге  асы-
рылуы тиiс. Сонымен қатар, баспана беру-ден
бас тартуға байланысты дауларды қарау
кезiнде сот органдары адамның шыққан елi-
не  оралған  жағдайда  қудалауға,  азаптауға,
қатыгездiкке  немесе  адам  құқықтарының
өзге  де  елеулi  бұзылуына  ұшырау  қаупiн
мұқият  бағалауы  қажет  екендiгi  атап  көр-
сетiледi6.  Сот  iстерiн  талдау  Қазақстанда  гу-
манитарлық немесе қосымша қорғау тұрғы-
сынан,  әсiресе  1951  жылғы  Конвенцияның
критерийлерiне сәйкес келмейтiн босқын-дар
(әскери  шақырудан  жалтарушылар,  соғыс
құрбандары, саяси диссиденттер және  т.б.)
үшiн заңнамалық алшақтық бар екенiн анық
көрсетедi.  Қазақстанның  сот  тәжiри-бесi
(Санджиев,  Мовлаев,  Емельянова  және
Донбасстан  келген  украиндар  iсi)  босқын
мәртебесiнiң  тар  түсiндiрiлуiн  және  халықа-
ралық  кепiлдiктердi  елемеушiлiктi  көрсетедi
[7].  Атап  айтқанда:  Қазақстанда  субсидиар-
лық  немесе  гуманитарлық  мәртебе  қара-
стырылмаған,  сондықтан  соғыстан  немесе
басқа да негiздер бойынша қуғын-сүргiннен
қашқан адамдар қорғаусыз қалады. Отан-дық
заңнама Конвенцияның мәртебесiн шектейдi
және қазiргi заманғы қақтығыстар-ды
ескермейдi.

Қазақстанда  iс  жүзiнде  қайта  қайтармау
(refoulement)  қағидатының  бұзылу  жағдай-
лары  өте  сирек  кездеседi.  Сонымен  қатар,
Қазақстан  жалпы  алғанда  халықаралық
қорғау  қажеттiлiгi  бар  мемлекеттерден  ке-
летiн  адамдардың  көпшiлiгiне  баспана  бер-
мейдi:  әдетте,  барлық  дерлiк  өтiнiштер,  со-
ның  iшiнде  Ауғанстан,  Украина  және  басқа
бiрқатар  елдердiң  азаматтарынан  келетiн
өтiнiштер,  құзыреттi  органдардың  пiкiрi
бойынша,  өтiнiш  берушiлердi  босқын  деп
тануға  негiз  болмағандықтан  қанағаттанды-
рылмайды.  Сондай-ақ,  Қазақстанда  босқын
мәртебесiне ие тұлғаларды депортация-лау
немесе оларды мәжбүрлеп шығарудың ресми
түрде тiркелген тәжiрибесi жоқ.

Жалпы  алғанда,  Қазақстан  «қайтармау»
қағидатын бұзбайды деп тұжырымдауға негiз
бар:  iшкi  заңнамалық  базада  толық
ресмилендiрiлмегенiне  қарамастан,  мемле-
кет халықаралық бақылау құрылымдарының
жиi шағымдарына ұшырап отырған жоқ. Де-
генмен,  баспана  беру  туралы  шешiмдерге
қатысты апелляциялық тетiктердiң тиiмдiлiгi
шектеулi болып қала бередi, бұл сәттi апел-

6 Босқындар iсi жөнiндегi БҰҰ Жоғарғы комиссары (БҰҰ БЖКБ), Қазақстанға арналған әмбебап мерзiмдiк шолу – 34сессия (2019 ж.) бойынша БҰҰ БЖКБ 
ұсынған материал, 2019 ж., https://www.refworld.org/policy/upr/unhcr/2019/123082 (қаралған күнi: 12 маусым 2026 ж.).
Қазақстандағы босқындар: ұлттық заңнама мен тәжiрибеге талдау – [Электрондық ресурс]. – Қолжетiмдiлiк режимi: https://www.unhcr.org/cen-tral-
asia/media/unhcr-kazakhstan-refugees-rus-2021-pdf (қаралған күнi: 11.05.2026).

https://www.unhcr.org/cen-tral-asia/media/unhcr-kazakhstan-refugees-rus-2021-pdf
https://www.unhcr.org/cen-tral-asia/media/unhcr-kazakhstan-refugees-rus-2021-pdf
https://www.refworld.org/policy/upr/unhcr/2019/123082

ляциялардың  өте  төмен  деңгейiмен  дәлел-
денедi.

Халықаралық  ұйымдар  Қазақстан  Респу-
бликасында  босқындарды  қорғаудың  ха-
лықаралық стандарттарын iске асыру мони-
торингiн тұрақты жүзеге асырады және тиiстi
талдамалық материалдар мен ұсынымдар-ды
жариялайды.  Бұл  үдерiсте  Бiрiккен  Ұлт-тар
Ұйымының  Босқындар  iстерi  жөнiндегi
Жоғарғы Комиссары (БҰҰ БЖКБ) ұлттық бас-
пана жүйесiн жетiлдiру мәселелерiнде мем-
лекеттiк  органдарға  консультативтiк  және
техникалық  қолдау  көрсетедi.  БҰҰ  БЖКБ
өзiнiң  бағдарламалық  құжаттарында  және
талдамалық  шолуларында  босқындарды
қорғау  саласындағы  Қазақстанның  халықа-
ралық мiндеттемелерiне толық сәйкестiк-тi
қамтамасыз ету мақсатында заңнаманы және
құқық қолдану тәжiрибесiн одан әрi  дамыту
қажеттiгiне назар аударады.

Қазiргi  баспана  беру  жүйесiн  талдау  ба-
рысында босқындардың құқықтарын жү-зеге
асырудың  тиiмдiлiгiне  әсер  ететiн  бiрқатар
институционалдық  және  ұйымда-
стырушылық-құқықтық факторлар анықтал-
ды. Осы саладағы өкiлеттiктер бiрнеше мем-
лекеттiк органдар арасында бөлiнген, соның
iшiнде  Қазақстан  Республикасы  Еңбек  және
халықты  әлеуметтiк  қорғау  министрлiгi,  Қа-
зақстан  Республикасы  Iшкi  iстер  министр-
лiгiнiң  миграция  қызметi  және  жергiлiктi
атқарушы  органдар.  Мұндай  модель  пана
беру  туралы  өтiнiштердi  қарау  кезiнде  де,
босқындарға  әлеуметтiк  қолдау  шараларын
қамтамасыз ету кезiнде де ведомствоаралық
тиiмдi үйлестiрудi талап етедi.

Ғылыми  дереккөздерде  Орталық  Азия
елдерiнiң босқындарды қорғау саласындағы
ұлттық  жүйелерiн  жетiлдiру  барысындағы
аймақтық  ынтымақтастық  механизмдерiнiң
маңызы  ерекше  атап  өтiледi.  Мысалы,  БҰҰ
БЖКБ  сарапшысы,  босқындарды  халықара-
лық  қорғау  мәселелерiн  зерттеушi  Синтия
Орчард  Алматы  процесiн  мемлекетаралық
ынтымақтастықты  күшейтуге,  ұлттық  инсти-
туттардың  мүмкiндiктерiн  арттыруға  және
босқындарды  халықаралық  қорғау  стан-
дарттарын  тиiмдi  жүзеге  асыруға  ықпал
ететiн маңызды консультативтiк алаң ретiнде
бағалайды.  Оның  пiкiрiнше,  аталған  мiндет-
тердi орындау тұрақты саяси диалог, тәжiрибе
алмасу және халықаралық ұйымдардың тех-
никалық көмегi арқылы iске асады [8, 55 б.].

Сонымен  қатар,  талдау  нәтижелерi  Қа-
зақстанда  босқындарға  берiлетiн  құқықтар
мен кепiлдiктердiң толық деңгейде iске асы-
рылуына әсер ететiн бiрқатар жүйелi пробле-
малардың сақталып отырғанын көрсетедi.

Қолданыстағы мәселелердiң қатарына кадр-
лық және сараптамалық ресурстардың шек-
теулiлiгi,  соның  iшiнде  бiлiктi  аудармашы-
лармен  және  өтiнiш  берушiлердiң  шыққан
елдерi  туралы  ақпаратты  талдау  жөнiндегi
мамандармен  жеткiлiксiз  қамтамасыз  етiлуi
жатады.  Босқындарды  құжаттандыру,  әле-
уметтiк  бейiмдеу  және  интеграциялау,  сон-
дай-ақ заңнамада көзделген әлеуметтiк және
әкiмшiлiк  қызметтерге  кедергiсiз  қол
жеткiзудi қамтамасыз ету мәселелерi ерек-ше
назар аударуды талап етедi. Қазiргi за-манғы
зерттеулерде атап өтiлгендей, ұзақ құқықтық
белгiсiздiк,  базалық  құқықтарға
қолжетiмдiлiктi  шектеу  және  әкiмшiлiк
рәсiмдердi  созу  баспана  iздеушiлердiң  пси-
хикалық  әл-ауқатына  терiс  әсер  етедi,  бұл
босқындарды  қорғаудың  ұлттық  тетiктерiн
жетiлдiруге кешендi тәсiлдi талап етедi [9].

Көрсетiлген жағдайлар босқындар тура-лы
заңнаманы  iске  асырудың  институци-
оналдық  тетiктерiн  одан  әрi  жетiлдiру,  ве-
домствоаралық  өзара  iс-қимылды  нығайту
және босқындарды қорғаудың халықаралық
стандарттарына сәйкес құқық қолдану прак-
тикасының  тиiмдiлiгiн  арттыру  қажеттiлiгiн
куәландырады.

Қорытынды
Зерттеу Қазақстан Республикасының 1951

жылғы  Босқындар  туралы  Конвенция  бой-
ынша  негiзгi  халықаралық  мiндеттемелерiн
жалпы  алғанда  орындағанын  көрсеттi.  Де-
генмен,  құқық  қорғау  саласындағы  тәжiри-
бенi зерттеу халықаралық нормаларға негiз-
делген құқықтық базаның оларды iс жүзiнде
қолданумен  арасындағы  елеулi  үзiлiстi  көр-
сетеді.

Босқындарды  қорғау  саласында  қалып-
тасқан  нормативтiк-құқықтық  базаға  қара-
мастан,  әкiмшiлiк  рәсiмдер  мен  заңнаманы
одан әрi жетiлдiру босқын мәртебесiн iз-деушi
тұлғаларды  қорғау  тиiмдiлiгiн  артты-рудың
маңызды  шарты  болып  қала  бередi.  Осыған
байланысты  құқық  қолдану  тәжіри-бесінде
мәселелерге мемлекеттiк органдар-дың,
ғылыми  қауымдастықтың  және  аза-маттық
қоғам институттарының қатаң назар аударуы
қажет.  Сондай-ақ  жаңа  сын-қатер-лердi
уақытылы анықтау және оларды шешу
жолдарын  әзiрлеу  мақсатында  ұлттық  және
халықаралық  сарапшылардың  қатысуымен
мониторинг  пен  ғылыми  зерттеулердi
жалғастыру маңызды.

Зерттеу  нәтижелерi  Қазақстан  Республи-
касының  босқындарды  қорғау  саласын-дағы
заңнамасын одан әрi жетiлдiру оларда ресми
танылған босқын мәртебесiнiң бо-

луына  қарамастан,  халықаралық  қорғауға
мұқтаж  барлық  адамдарға  қолданылатын
дербес құқықтық кепiлдiк ретiнде қайтармау
(non-refoulement)  қағидатын  неғұрлым  дәй-
ектi бекiтумен байланысты болуы тиiс екенiн
көрсетедi. Халықаралық құқықта бұл қағидат
БҰҰ БЖКБ тарапынан босқындар мен баспана
iздеушiлердi қорғаудың бүкiл жүйесiнiң негiзi
ретiнде  қарастырылады,  себебi  ол  адамның
өмiрiне, бостандығына немесе негiзгi құқықта-
рына  қудалау,  азаптау,  адамгершiлiкке  жат-
пайтын қарым-қатынас немесе басқа да ауыр
зиян келтiру қаупi төнген мемлекетке қайта-
рылмауын қамтамасыз етедi.

Қазiргi  заманғы  көшi-қон  процестерi
тұрғысынан  қайтармау  қағидаты  босқын
мәртебесiнiң  классикалық  дәстүрлi  түсiнiгi-
нен  тысқары  шығып,  халықаралық  қорғауға
мұқтаж  адамдардың  кең  ауқымын  қамтиды.
Сондықтан  оның  ұлттық  заңнамада  нақты
бекiтiлуi  маңызды.  Бұл  баспана  сұрау  ісі
аяқталғанға  дейiн  және  өтiнiш  берушi  үшiн
ықтимал  қауiптер  бағаланғанға  дейiн  қуып
жiберуге,  экстрадициялауға,  депортация-
лауға және мәжбүрлеп қайтарудың басқа да
түрлерiне  тыйым  салуды  көздейдi.  Мұн-дай
шаралар  қолданыстағы  құқықтық  бел-
гiсiздiктердi  жоюға,  адам құқықтарының  ке-
пiлдiктерiн  нығайтуға  ықпал  етедi.  Сонымен
бiрге,  Қазақстан  Республикасының  1951
жылғы  Босқындар  туралы  конвенциясын,
Азаптауға қарсы конвенциясын және басқа да
әмбебап халықаралық шарттар бойынша
халықаралық  мiндеттемелерiн  толық  орын-
дауына мүмкiндiк бередi.

Жүргiзiлген  талдау  Қазақстандағы
босқындарды  қорғаудың  қолданыстағы
жүйесi  1951  жылғы  Конвенция  шеңберiмен
шектелетiнiн,  соның  салдарынан  өзге  негiз-
дер бойынша халықаралық қорғауға мұқтаж
адамдар iс жүзiнде оның қолданылу аясынан
тыс қалатынын анықталды.

Босқындарды  қорғаудың  ұлттық  жүйесiн
жетiлдiру  үшiн  Қазақстан  Республикасының
заңнамасында  қосымша  (гуманитарлық)
қорғау  институтын  көздеу  орынды  болып
табылады.  Оның  күшi  қарулы  қақтығыстар,
жаппай  зорлық-зомбылық,  гуманитарлық
дағдарыстар немесе дүлей зiлзалалар салда-
рынан шыққан елiнен кеткен адамдарға қол-
данылуы мүмкiн. Осы тетiктi енгiзу құқықтық
реттеудегi  олқылықты  жоюға  және  1951
жылғы  Босқындар  мәртебесi  туралы  кон-
венцияда  көзделген  критерийлерге  сәйкес
келмегенiмен, халықаралық қорғауды қажет
ететiн  әрi  шыққан  елiне  қауiпсiз  орала  ал-
майтын  адамдардың  құқықтарын  қорғауды
қамтамасыз етуге мүмкiндiк бередi.

Сонымен  қатар,  Бiрiккен  Ұлттар  Ұйымы-
ның  Босқындар  iстерi  жөнiндегi  Жоғарғы
комиссары  басқармасының  қатысуымен
мамандандырылған бiлiм беру iс-шарала-рын
өткiзу  арқылы  баспана  беру  туралы
өтiнiштердi қарауға қатысатын судьялар мен
лауазымды  тұлғаларды  даярлауды  кү-шейту
қажет.  Әрбiр  өтiнiш  берушiнiң  жеке  мән-
жайларын  бағалауға,  шыққан  елiне  оралған
жағдайда ол ұшырауы мүмкiн тәуе-келдердi
талдауға,  сондай-ақ  адам  құқықта-рын
қорғаудың халықаралық стандарттарын
қолдануға ерекше назар аударылуы тиiс.

Құқық қолдану тәжiрибесiн жетiлдiру-дiң
маңызды  бағыты  пана  беру  мәселелерi
бойынша  мемлекеттiк  органдардың  шешiм-
дерiне  соттық  бақылауды  күшейту  болып
табылады.  Осыған  байланысты  Қазақстан
Республикасы  Жоғарғы  Сотынан  пана  беру
туралы  өтiнiштердi  жан-жақты  әрi  объ-
ективтi  қарауды  қамтамасыз  етуге  бағыт-
талған  нормативтiк  түсiндiрмелер  әзiрлеуi
орынды.  Мұндай  түсiндiрмелер  қайтармау
принципiнiң сақталуын және iс жағдайла-рын
бағалауда формальды көзқарастың жа-
рамсыздығын  бекiтедi.  Баспана  беруден  бас
тарту  туралы  шешiмдер  жан-жақты  негiзде-
меге сүйенуi тиiс. Бұл талап сот қорғауының
конституциялық  кепiлдiктерiне  және  әдiл
әкiмшiлiк  iс  жүргiзу  қағидаттарына  сәйкес
келедi.

Жүргiзiлген  зерттеу  босқындарды  қорғау
саласындағы ұлттық заңнаманы және құқық
қолдану  тәжiрибесiн  одан  әрi  жетiлдiру
мемлекеттiң функцияларын түсiнудiң қазiр-гi
заманғы  тәсiлдерiн  ескере  отырып  жүзеге
асырылуға тиiс екенiн көрсетедi. Жаһандану
жағдайында  босқындарды  қорғау  жөнiнде-гi
халықаралық  мiндеттемелердi  орындау
мемлекеттiң  халықаралық-құқықтық  тетiк-
терге  қатысуының  салдары  ғана  емес,  со-
нымен қатар оның адам құқықтары мен бо-
стандықтарын  қорғауды  қамтамасыз  ететiн
құқық қорғау функциясын iске асыру бағыт-
тарының бiрi болып табылады [10, 34 б.].

Қорытындылай  келе,  ұлттық  баспана
жүйесiн  одан  әрi  жетiлдiру  халықаралық
тәжiрибеге және халықаралық сот және ква-
зи-сот  органдарының  қалыптасқан  тәжiри-
бесiне сiлтеме жасамау мүмкiн емес екенді-гiн
атап  өткен  жөн.  Қазақстан  Республикасы
Еуропа  Кеңесiнiң  мүшесi  болмаса  да,  Адам
құқықтары  жөнiндегi  Еуропалық  Соттың
юрисдикциясына  кiрмесе  де,  осы  Соттың
елден шығару, экстрадициялау және баспа-на
беру iстерiнде әзiрлеген құқықтық тәсiл-дерi
ұлттық  құқық  қорғау  органдары  үшiн  үлкен
қызығушылық тудырады. Ең алдымен,

бұл  азаптауға,  адамгершiлiкке  жатпайтын
немесе  ар-намысты  қорлайтын  iс-әрекетке,
сондай-ақ адам құқықтарының өзге де ауыр
бұзылуына ұшырау қаупi болған кезде адам-
ды қайтаруға жол берiлмейдi деген қағидаға
қатысты. Бұл тәсiлдiң мәнi босқын мәрте-

бесiн  ресми  белгiлеу  шеңберiнен  шығып,
заңнаманы және оны Қазақстан Республика-
сында қолдану практикасын одан әрi дамы-ту
кезiнде ескерген орынды адамды қорға-удың
неғұрлым  кең  халықаралық-құқықтық
стандартын көрсетедi.

